ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԺՈՂՈՎՐԴԱԿԱՆ» ՊԱՏՎԱՎՈՐ ԿՈՉՄԱՆ ՀԱՄԱՐ ԱՄԵՆԱՄՍՅԱ ՊԱՏՎՈՎՃԱՐ ՏԱԼՈՒ ԿԱՐԳԸ ԵՎ ԴՐԱ ՉԱՓԸ ՍԱՀՄԱՆԵԼՈՒ ՄԱՍԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 16-Ի N 1841-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	հ/հ
	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ արտաքին գործերի նախարարություն

03.10.2014թ թիվ

1111/579230-14 գրություն
	Ի պատասխան Ձեր ԱԱ/ԱնԳ-1-3/7787-14 գրության, հայտնում ենք, որ «Հայաստանի Հանրապետության «Ժողովրդական» պատվավոր կոչման համար ամենամսյա պատվովճար տալու կարգը և դրա չափը սահմանելու մասին և Հայաստանի Հանրապետության կառավարության 2004 թվականի դեկտեմբերի 16-ի N 1840-Ն որոշումն ուժը կորցրած ճանաչելու մասին» ՀՀ կատռավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է ի գիտություն:
	

	2
	ՀՀ ֆինանսների նախարարություն
09.10.2014թ թիվ

02/83-2/16864-14 գրություն
	ՀՀ ֆինանսների նախարարությունը քննարկել է Ձեր 01.10.2014թ. N ԱԱ/ԱնԳ-1-3/7847-14 գրությամբ ներկայացված` «Հայաստանի Հանրապետության «Ժողովրդական» պատվավոր կոչման համար ամենամսյա պատվովճար տալու կարգը և դրա չափը սահմանելու մասին և Հայաստանի Հանրապետության կառավարության 2004 թվականի դեկտեմբերի 16-ի N 1841-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը.
	
	

	
	
	1. Հիմք ընդունելով «Հայաստանի Հանրապետության պետական պարգևների և պատվավոր կոչումների մասին» ՀՀ օրենքի 45-րդ հոդվածի 3-րդ մասը` Նախագծի 1-ին կետի 2-րդ ենթակետով հաստատվող կարգի (այսուհետ` Կարգ) 10-րդ կետում «պարգևավճար» բառն անհրաժեշտ է փոխարինել  «պատվովճար» բառով:
	Առաջարկությունն ընդունվել է:
	Նախագծի 1-ին կետի 2-րդ ենթակետով հաստատվող կարգի 10-րդ կետում «պարգևավճար» բառը փոխարինվել է «պատվովճար» բառով:


	
	
	2. Կարգի 23-րդ կետում նպատակահարմար չենք համարում պատվովճար ստացողի տված լիազորագրի` նոտարի կողմից վավերացնելու վերաբերյալ դրույթի նախատեսումը, քանի որ ՀՀ քաղաքացիական օրենսգրքի 321-րդ հոդվածի 2-րդ մասի համաձայն` նոտարական ձև պահանջող գործարքներ կնքելու համար լիազորագիրը պետք է վավերացնի նոտարը, բացառությամբ օրենքով նախատեսված դեպքերի: Քանի որ պատվովճարի ստացումը նոտարական ձև պահանջող գործարք չէ, հետևաբար, սույն հոդվածի բովանդակության մեկնաբանությունից ելնելով, պատվովճարի ստացման համար տրվող լիազորագիրը ենթակա չէ նոտարական վավերացման: Իսկ վերը նշված հոդվածից բացառություն կարող է նախատեսվել բացառապես օրենքով, այլ ոչ թե կառավարության որոշմամբ:
	Առաջարկությունը չի ընդունվել:
	Նախագծի 1-ին կետի 2-րդ ենթակետով հաստատվող կարգի 23-րդ կետով սահմանվում է, որ պատվովճարը կարող է վճարվել այլ անձի` նոտարի վավերացրած լիազորագրի հիման վրա: Իսկ ՀՀ քաղաքացիական օրենսգրքի 321-րդ հոդվածի 2-րդ մասի բացառությունը վերաբերում է այն դեպքերին, երբ նոտարական ձև պահանջող գործարքը կարող է այլ անձի կողմից կնքվել այլ կերպ, քան նոտարի վավերացրած լիազորագրով: Հաշվի առնելով այն հանգամանքը, որ պատվովճարի ստացումը նոտարական ձև պահանջող գործարք չէ, հետևաբար 321-րդ հոդվածի 2-րդ մասի դրույթները կիրառելի չեն: 

	3.
	ՀՀ արդարադատության նախարարություն

23.10.2014թ. թիվ 01/8009-14 
	Ի պատասխան Ձեր 2014 թվականի հոկտեմբերի 15-ի ԱԱ/ԱնԳ-1-3/8256-14 գրության՝ կից ներկայացվում է «Հայաստանի Հանրապետության «Ժողովրդական» պատվավոր կոչման համար ամենամսյա պատվովճար տալու կարգը և դրա չափը սահմանելու մասին և Հայաստանի Հանրապետության կառավարության 2004 թվականի դեկտեմբերի 16-ի N 1841-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 

	Ընդունվել է ի գիտություն:
	

	
	
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող հավելվածի 1-ին կետում «Սույն կարգով սահմանվում են» բառերն անհրաժեշտ է փոխարինել «Սույն կարգով կարգավորվում են» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
	Առաջարկությունը ընդունվել է: 
	Նախագծով հաստատված հավելվածի 1-ին կետում «Սույն կարգով սահմանվում են» բառերն փոխարինվել «Սույն կարգով կարգավորվում են» բառերով:

	
	
	3. Նախագծում իրավական այլ ակտերի նորմերի անհարկի կրկնություններ առկա չեն: 
4. Նախագծում անհրաժեշտ բոլոր հարցերը կարգավորված են:  

5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	6. Նախագծում առկա են խմբագրման կարիք ունեցող դրույթներ: Այսպես՝

1) նախագծի 27-րդ կետի համաձայն՝ պատվովճար վճարելը դադարեցվում է սույն կարգի 30-րդ կետում նշված հանգամանքներից մեկի առաջացման ամսվան հաջորդող ամսվա 1-ից, սակայն հիշյալ կարգում 30-րդ կետը բացակայում է: Այդ առումով 27-րդ կետում «30» թիվն անհրաժեշտ է փոխարինել «26» թվով, քանի որ պատվովճար վճարելու դադարեցման հանգամանքները նախատեսված են 26-րդ կետում:

2) Նախագծի 10-րդ կետից անհրաժեշտ է հանել «մասնագետը» բառը, քանի որ նախագծի 10-րդ կետի դրույթները վերաբերում են տարածքային բաժնի գործառույթներին:

	Առաջարկությունն ընդունվել է:
Առաջարկությունը չի ընդունվել:
	Համապատասխան փոփոխությունը կատարվել է: Նախագծով հաստատված հավելվածի 27-ին կետում «30» թիվը փոխարինվել «26» թվով: 
Նախագծով հաստատված հավելվածի 10-րդ կետի դրույթներով հստակեցվում է տարածքային բաժնի մասնագետի գործողությունները, որոնք անհրաժեշտ է իրականացնել պատվովճար նշանակելու համար դիմումը և անհրաժեշտ փաստաթղթերն ընդունելու ժամանակ:

	
	
	6. Օրենսդրական տեխնիկայի կանոնները պահպանված են:  

7. Նախագիծն անհրաժեշտ է համապատասխանեցնել սույն եզրակացության 2-րդ և 6-րդ կետերին:
	Ընդունվել է ի գիտություն:
	

	4.
	ՀՀ մշակույթի  նախարարություն

29.10.2014թ. թիվ 01/5/5309-14
	Ի կատարումն Հայաստանի Հանրապետության վարչապետի 2014 թվա-կանի հոկտեմբերի 24-ի N 02/14.4/17797-14 հանձնարարականի` «Հայաստանի Հանրապետության «Ժողովրդական» պատվավոր կոչման համար ամենամսյա պատվովճար տալու կարգը և դրա չափը սահմանելու մասին և Հայաստանի Հանրապետության կառավարության 2004 թվականի դեկտեմբերի 16-ի N 1841-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծով հաստատվող կարգի 27-րդ կետում հղում է կատարվում կարգի 30-րդ կետին, սակայն կարգը 30-րդ կետ չունի:

	Ընդունվել է
	Համապատասխան փոփոխությունը կատարվել է: Նախագծով հաստատված հավելվածի 27-ին կետում «30» թիվը փոխարինվել «26» թվով: 









